КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Ӧтйӧза дзоньвидзалун бурмӧдӧм” 
Коми Республикаса дінму уджтас вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны “Ӧтйӧза дзоньвидзалун бурмӧдӧм” Коми Республикаса дінму уджтас содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын гражданалысь дзоньвидзалун видзан юкӧнын Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2020 вося тӧвшӧр тӧлысь 31 лун
42 № 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 31 лунся 42 №-а шуӧмӧн
(содтӧд)
“Ӧтйӧза дзоньвидзалун бурмӧдӧм”
КОМИ РЕСПУБЛИКАСА ДІНМУ УДЖТАС
“Ӧтйӧза дзоньвидзалун бурмӧдӧм” Коми Республикаса 
дінму уджтаслӧн
ПАСПОРТ
	Уджтас 
ним
	“Ӧтйӧза дзоньвидзалун бурмӧдӧм” Коми Республикаса 
дінму уджтас (водзӧ - уджтас)

	Уджтас 
дасьтӧмсӧ вылӧ подув
	“Гражданаӧс дзоньвидза оласног дорӧ, дзоньвидза сёйӧм-юӧм да лёкторйысь ӧткажитчӧм пыртӧмӧн, ышӧдан система лӧсьӧдӧм” федеральнӧй проект
“Гражданаӧс дзоньвидза оласног дорӧ, тшӧтш и дзоньвидза сёйӧм-юӧм да лёкторйысь ӧткажитчӧм дорӧ, ышӧдан система лӧсьӧдӧм” Коми Республикаса дінму проектлӧн паспорт

	Уджтассӧ кывкутысь олӧмӧ пӧртысь
	Коми Республикаса йӧзлысь дзоньвидзалун видзан министерство 

	Уджтассӧ ӧтув олӧмӧ пӧртысьяс
	Коми Республикаса Юралысьлӧн Администрация; 
Коми Республикаса велӧдан, наука да том йӧз политика министерство;  
Коми Республикаса вӧр-ва озырлун да гӧгӧртас видзан министерство; 
Коми Республикаса видз-му овмӧс да потребительскӧй рынок министерство; 
Коми Республикаса национальнӧй политика министерство;
Коми Республикаса удж, уджӧн могмӧдан да социальнӧя доръян министерство; 
Коми Республикаса вынйӧр сӧвмӧдан да спорт министерство; 
Коми Республикаса культура, туризм да архив удж министерство; 
Коми Республикаса стрӧитчан да туй овмӧс министерство; 
Коми Республикаса энергетика, оланін да коммунальнӧй овмӧс, тариф министерство;
Роспотребнадзорлӧн Коми Республикаын веськӧдланін (сёрнитчӧмӧн); 
“Сыктывкар” кар кытшын муниципальнöй юкöнлöн администрация  (сёрнитчӧмӧн);
“Вуктыл” кар кытшын муниципальнöй юкöнлöн администрация (сёрнитчӧмӧн);
“Ухта” кар кытшын муниципальнöй юкöнлöн администрация (сёрнитчӧмӧн);
“Усинск” кар кытшын муниципальнöй юкöнлöн администрация (сёрнитчӧмӧн);
“Инта” кар кытшын муниципальнöй юкöнлöн администрация (сёрнитчӧмӧн);
“Воркута” кар кытшын муниципальнöй юкöнлöн администрация (сёрнитчӧмӧн);
“Сосногорск” муниципальнöй районлöн муниципальнöй юкöнса администрация (сёрнитчӧмӧн);
“Луздор” муниципальнöй районлöн муниципальнöй юкöнса администрация (сёрнитчӧмӧн);
“Койгорт” муниципальнöй районлöн муниципальнöй юкöнса администрация (сёрнитчӧмӧн);
“Сыктыв” муниципальнöй районлöн муниципальнöй юкöнса администрация (сёрнитчӧмӧн);
“Печора” муниципальнöй районлöн муниципальнöй юкöнса администрация (сёрнитчӧмӧн);
“Изьва” муниципальнöй районлöн муниципальнöй юкöнса администрация (сёрнитчӧмӧн);
“Княжпогост” муниципальнöй районлöн муниципальнöй юкöнса администрация (сёрнитчӧмӧн);
“Кӧрткерӧс” муниципальнöй районлöн муниципальнöй юкöнса администрация (сёрнитчӧмӧн);
“Сыктывдін” муниципальнöй районлöн муниципальнöй юкöнса администрация (сёрнитчӧмӧн);
“Мылдін” муниципальнöй районлöн муниципальнöй юкöнса администрация (сёрнитчӧмӧн);
“Емдін” муниципальнöй районлöн муниципальнöй юкöнса администрация (сёрнитчӧмӧн);
“Кулӧмдін” муниципальнöй районлöн муниципальнöй юкöнса администрация (сёрнитчӧмӧн);
“Чилимдін” муниципальнöй районлöн муниципальнöй юкöнса администрация (сёрнитчӧмӧн);
“Удора” муниципальнöй районлöн муниципальнöй юкöнса администрация (сёрнитчӧмӧн) (водзӧ = меставывса асвеськӧдлан органъяс)

	Уджтас збыльмӧдан кадколаст
	2020-2024 вояс

	Уджтаслӧн медшӧр могъяс
	Олысьяслысь дзоньвидзалун, оланног бурмӧдӧм, ӧтйӧза дзоньвидзалун культура, дзоньвидзалун дорӧ кывкутӧм лӧсьӧдӧм

	Уджтаслӧн могъяс
	1. Уджтаслӧн торъя мога петкӧдласъяслысь бур динамикасӧ могмӧдӧм.
2. Табакӧн вӧдитчӧмсӧ, абу медицина мог вылӧ наркотическӧй средствоясӧн да психотропнӧй веществоясӧн да коддзӧданторъясӧн вӧдитчӧмсӧ дзескӧдӧм.
3. Олысьяслысь дзоньвидза сёян-юан культура лӧсьӧдӧм.
4. Олысьяслысь физическӧй активносьтсӧ кыпӧдӧм да гӧгӧртас лӧсьӧдӧм, кутшӧм отсалас нуӧдны дзоньвидза оласног.
5. Коми Республикаса олысьяслысь медшӧр хроническӧй вуджтӧм висьӧм лоны вермӧмсӧ эрдӧдӧм да корректируйтӧм.
6. Челядь да томулов костын дзоньвидза оласног подувъяс лӧсьӧдӧм.
7. Туй инфраструктура качествосӧ содтӧмӧн, туй вывті ветлӧмсӧ котыртӧмӧн туй вылын транспортнӧй лоӧмторъясын травматизм тшупӧдсӧ чинтӧм.
8. Дінмулысь гӧгӧртассӧ бурмӧдӧм.

	Уджтаслӧн 
медшӧр мероприятиеяс
	Медицина боксянь висьӧмъясысь ӧлӧдан шӧрин подув вылын налысь уджсӧ ладмӧдысь федеральнӧй нормативнӧй актъяс серти Ӧтйӧза дзоньвидзалунлы сиӧм дінму шӧрин лӧсьӧдӧм.
Федеральнӧй модель подув вылын Коми Республикаса муниципальнӧй юкӧнъясын “Ӧтйӧза дзоньвидзалун ёнмӧдӧм” муниципальнӧй уджтасъяс дасьтӧм да пыртӧм.
Уджалысьяслысь дзоньвидзалунсӧ ёнмӧдӧм серти корпоративнӧй уджтасъяс пыртӧм могысь удж сетысьяскӧд юӧртан да гӧгӧрвоӧдан удж нуӧдӧм.
Коммуникационнӧй кампания нуӧдӧм, кытчӧ пырас Коми Республикаса 12 арӧсысь ыджыдджык олысьяслӧн 75%-ысь абу этшаджык аудитория, татшӧм медшӧр каналъясті: телевидение, радио да “Ӧтуввез” юӧртан да телекоммуникация везйын.
Социальнӧй нырвизя абу коммерческӧй организацияясӧс да волонтёрскӧй ӧтмунӧмъясӧс пыртӧмӧн дзоньвидза оласногӧ велалӧмсӧ лӧсьӧдӧм серти дінму уджтас збыльмӧдӧм.
Дзоньвидзалун видзан, сы лыдын дзоньвидза оласног лӧсьӧдан, ӧтйӧза пӧрадок могмӧдан юалӧмъяс серти ведомствокостса сӧветъяслысь уджсӧ котыртӧм.
Табакӧн вӧдитчӧмсӧ дзескӧдӧм йылысь оланпастэчас олӧмӧ пӧртан механизмъяссӧ бурмӧдӧм сы могысь, медым лӧсьӧдны куритчӧмысь дугӧдчӧм да табакӧн вӧдитчӧмсӧ дзескӧдӧм вылӧ бур ӧтйӧза гӧгӧртас.
Табакӧн активнӧя да пассивнӧя вӧдитчӧмлӧн, абу медицина мог вылӧ наркотическӧй средствоясӧн да психотропнӧй веществоясӧн вӧдитчӧмлӧн лёктор, коддзӧданторъясӧн вывтіасьӧм йылысь да найӧс венӧм йылысь йӧзлы юӧртӧмсӧ содтӧм.
Дзоньвидза оласног вылӧ, табакӧн вӧдитчӧмысь, абу медицина мог вылӧ наркотическӧй средствоясӧн да психотропнӧй веществоясӧн да коддзӧданторйӧн вӧдитчӧмысь ӧлӧдӧм да наысь дугӧдӧм вылӧ веськӧдӧм юӧртан кампанияяс нуӧдӧм.
Табакӧн вӧдитчӧмлӧн, абу медицина мог вылӧ наркотическӧй средствоясӧн да психотропнӧй веществоясӧн, коддзӧданторъясӧн вӧдитчӧмлӧн лёктор да найӧс венӧм йылысь олысьяслы юӧртӧм серти мониторинг да донъялӧм нуӧдӧм.
Коддзӧдан да спирта прӧдукция вузалӧм бӧрся федеральнӧй канму санитарно-эпидемиологическӧй дӧзьӧр збыльмӧдӧм.
“Коми Республикаса олысьяслӧн дзоньвидза сёйӧм-юӧм юкӧнын дінму политика збыльмӧдӧм йылысь” дінмуса нормативнӧй инӧда актлысь баласӧ дасьтӧм, видлалӧм да Коми Республикаса Веськӧдлан котырӧ пыртӧм (йодын дефицитсӧ, сакар да сов вывті сёйӧмсӧ, микронутриентнӧй тырмытӧмсӧ венӧм вылӧ веськӧдӧм федеральнӧй тшупӧда нормативнӧй инӧда актъяс подув вылын да найӧс тӧд вылӧ босьтӧмӧн).
Поведениеын да алиментарно-зависимӧй лоны верманторъяс да дзоньвидза да диетическӧй сёян-юан прӧдукталӧн судзсянлун йылысь олысьяслы юӧртӧмсӧ содтӧм.
Дзоньвидза (колана ногӧн) сёйӧм-юӧм серти ведомствокостса сӧвещаниеяс нуӧдӧм
Дінмуса велӧдан организацияясын бур пӧсь сёян-юан котыртӧм.
Олысьяслӧн став категориялы да группалы вынйӧр сӧвмӧдӧм да спорт, уна йӧза спорт вылӧ условиеяс лӧсьӧдӧм, сы лыдын олысьясӧс спорт объектъясӧн могмӧдан тшупӧдсӧ кыпӧдӧм.
Уна йӧза спорт да ӧтйӧза физкультурно-оздоровительнӧй ӧтмунӧм сӧвмӧдӧм, олысьясӧс систематическӧя вынйӧр сӧвмӧдӧмӧ да спортӧ кыскӧм, сы лыдын уна йӧза акцияяс да кампанияяс нуӧдӧм сы могысь, медым ышӧдны олысьясӧс содтыны физическӧй активносьтсӧ.
Коми Республикаса медицина боксянь висьӧмъясысь ӧлӧдан служба сӧвмӧдӧм.
Медводдза медико-санитарнӧй отсӧг (водзӧ – ММСО) медицина организацияясӧс  методическӧя да материально-техническӧя могмӧдӧмсӧ бурмӧдӧм сы могысь, медым пыртны медшӧр вуджтӧм висьӧмъяслысь (водзӧ – ВВ) лоны вермӧмсӧ окталуна эрдӧдан да корректируйтан методъяс.
ММСО  медицина организацияясын верстьӧ йӧз пӧвстын ВВ ӧлӧдан окталуна технологияяс пыртӧм.
Хроническӧй ВВ лоны вермӧмсӧ эрдӧдӧм да корректируйтӧм серти мероприятиеяс збыльмӧдӧм серти мониторинг нуӧдӧм.
Дзоньвидзалун видзан ставмирса организациялӧн Календар лунъяс кежлӧ сиӧм уна йӧза ӧлӧдан мероприятиеяс нуӧдӧм.
Табак куритӧмлӧн да коддзӧданторъясӧн вӧдитчӧмлӧн, а сідзжӧ абу колана ногӧн сёйӧм-юӧмлӧн да этша физическӧй активносьтлӧн лёктор йылысь челядьлы да томуловлы юӧртан тшупӧдсӧ содтӧм.
Ыджыд класса велӧдчысьяс, студентъяс да велӧдан организацияясын велӧдчысьяс лыдысь волонтёр отрядъяс дасьтӧм сы могысь, медым паськыда тӧдмӧдны дзоньвидза оласногӧн.
Челядьлысь гожся шойччӧмсӧ да дзоньвидзалун бурмӧдӧмсӧ могмӧдӧм.
Туй инфраструктура объектъяс стрӧитӧм, выльмӧдӧм да капитальнӧя дзоньталӧм.
Велотранспортнӧй инфраструктура бурмӧдӧм да транспортнӧй система выльмӧдӧм, сы лыдын транспортсӧ дзескӧдӧм ветлан позянлуна олысьяслӧн коланлун серти лӧсьӧдӧм.
Окталуна овмӧс нуӧдӧмсӧ да карса пуктасъяс, вӧр-ва да рекреационнӧй мутасъяс бурмӧдӧмсӧ, а сідзжӧ дінмуын биологическӧй унапӧлӧслунсӧ могмӧдӧм

	Уджтассӧ 
сьӧмӧн могмӧдан 
йӧрышъяс да ӧшмӧсъяс
	“Йӧзлысь дзоньвидзалун видзӧмсӧ сӧвмӧдӧм” Коми Республикаса канму уджтас серти “Ӧтйӧза дзоньвидзалун ёнмӧдӧм” дінму проект” медшӧр мероприятие серти Коми Республикаса республиканскӧй сьӧмкуд сьӧм тшӧт весьтӧ уджтассӧ сьӧмӧн могмӧдан йӧрышыс лоӧ 7,2 млн шайт, сы лыдын вояс серти:
2020 во – 2,4 млн шайт;
2021 во – 2,4 млн шайт;
2022 во – 2,4 млн шайт;
2023 во – 0 млн шайт;
2024 во – 0 млн шайт.
Дінму уджтаслӧн петкӧдласъясӧдз воӧдчыны да мероприятиеяслысь плансӧ збыльмӧдны кутасны сьӧмкуд ассигнованиеяс серти, кутшӧмъясӧс Дінму уджтаслӧн мероприятиеяслысь плансӧ кывкутысь олӧмӧ пӧртысь урчитіс Коми Республикаса республиканскӧй сьӧмкудйын да меставывса сьӧмкудъясын лӧсялана финансӧвӧй во вылӧ.

	Уджтаслӧн 
медшӧр петкӧдласъяс
(2017.12.31 лунся серпас серти, 2024.12.31 лун вылӧ динамика да торъя мога значение)
	Быд морт вылӧ сигарет да папирос торйӧн вузалӧм (сюрс штука):
2017 во – 2,05;
2020 во – 1,90;
2021 во – 1,85;
2022 во – 1,80;
2023 во – 1,75;
2024 во – 1,7.
Быд морт вылӧ коддзӧдан продукция торйӧн вузалӧм (литрын):
2017 во – 9,5;
2020 во – 9,6;
2021 во – 9,5;
2022 во – 9,4;
2023 во – 9,3 ;
2024 во – 9,2.
Уджавны верман арлыда мужичӧйяслӧн кувсьӧм (100 сюрс олысь вылӧ):
2017 во – 888;
2020 во – 792,5;
2021 во – 750,9;
2022 во – 715,4;
2023 во – 684,8;
2024 во – 649.
Уджавны верман арлыда нывбабаяслӧн кувсьӧм (100 сюрс олысь вылӧ):
2017 во – 259,3;
2020 во – 250,1;
2021 во – 246,4;
2022 во – 242,7;
2023 во – 237,8;
2024 во – 232,8.
Дзоньвидза оласног юалӧмъяс серти медицина организацияясӧ шыӧдчӧм (сюрс морт):
2017 во – 2,5;
2020 во – 3,4;
2021 во – 3,7;
2022 во – 4,0;
2023 во – 4,2 ;
2024 во – 4,5

	Уджтасӧн веськӧдлӧм
	Коми Республикаса йӧзлысь дзоньвидзалун видзан министерство координируйтӧ Уджтасын участвуйтысьяслысь уджсӧ нуӧдӧ Уджтас збыльмӧдӧм бӧрся мониторинг 


1. Уджтас збыльмӧдан сфералӧн ӧтувъя характеристика
1.1. География характеристикаяс (нюжалӧм)
Коми Республика меститчӧ Россиялӧн Европейскӧй юкӧнса ылі асыв-войвылын, сылӧн площадьыс 416,8 сюрс кв. км (Россиялӧн площадьысь 2,4%). Нюжалӧ (рытыв-лунвывсянь асыв-войвылӧдз) 1245 км вылӧ. Коми Республика пырӧ Рытыв-Войвыв федеральнӧй кытшӧ. Коми Республикалӧн административнӧй шӧринӧн лоӧ Сыктывкар.
Коми Республикалӧн муниципальнӧй тэчасногӧ пырӧны:
14 муниципальнӧй район;
6 кар кытш, сы лыдын 50 сюрс мортысь этшаджык лыда 3 кар кытш.
Коми Республика мутасын эм 757 олан пункт, сы лыдын олысьяслӧн нулевӧй лыда 95 олан пункт, дінмуса став олан пункт йитӧма сійӧ либӧ мӧд медицина организация, медицина организациялӧн тэчас юкӧдув дорӧ.
1.2. Демография характеристикаяс (олысьяслӧн лыд,
арлыд да мужичӧй либӧ нывбаба серти тэчас)
2019.01.01 лун вылӧ дінмуса олысьяслӧн ӧтувъя лыдыс лоӧ 830,2 сюрс морт, сы лыдын челядь (0-17 арӧс) 186,6 сюрс морт.
2018 воӧ республикаса олысьяслӧн лыдыс чиніс 10,6 сюрс морт вылӧ, либӧ 1,3 % вылӧ. Ёнджыкасӧ олысьяслӧн лыдыс чиніс сикт-грездъясын, кӧні олысьяслӧн лыдыс чиніс 1,8 % вылӧ, карса олысьыс чиніс 1,1 % вылӧ.
Республикаса олысьяслӧн лыд чинан медшӧр помкаӧн лоӧ олысьяслӧн миграционнӧй мунӧм. Олысьяслысь лыд воштӧмсӧ содтіс и естественнӧя чинӧм, кутшӧм 2018 воӧ лоис 1362 морт. 2017 вося петкӧдласкӧд ӧткодялӧмӧн тайӧ петкӧдласыс тӧдчымӧн содіс ёнджыкасӧ кага чужтан тшупӧд чинӧм вӧсна.
Дінмуса олысьяслӧн гендер серти тэчасыс 2018 воӧ лоис татшӧмӧн: мужичӧйяс – 47,2%, нывбабаяс – 52,8%. Нывбабаяс лыдысь фертильнӧй арлыда (14-49 арӧс) нывбабаяслӧн пайыс лоис 44,2% (2017 – 50 %). Дінмуса став олысь пӧвстын уджавны верман арлыда йӧзлӧн пайыс лоис 57,1 % (на лыдысь 53,6 % мужичӧй, 46,4 % нывбаба); уджавны верман арлыдысь ыджыдджык йӧзлӧн пайыс – 22,6 % (2017 во – 21,9 %), тэчасын унджыкыс нывбаба (72,6 %). Мужичӧйяс лыдысь уджавны верман арлыдысь ыджыдджык йӧзлӧн пайыс лоис 14 % (2014 во – 10,9 %), нывбабаяс лыдысь – 31.0 % (2014 – 27,7 %). Челядьлӧн (0 – 17 арӧс) удельнӧй сьӧктаыс – 22,4 % (2014 во – 21,0%).
Дінмуын медшӧр тенденцияяс: мужичӧйяслӧн да нывбабаяслӧн лыд серти лӧсялӧмыс бӧръя вояс чӧжӧн оз вежсьы; бӧръя 5 во чӧжӧн став нывбаба лыдысь фертильнӧй арлыда нывбабаяслӧн пайыс чиніс 2,7 % вылӧ; 2014 вокӧд ӧткодялӧмӧн уджавны верман арлыда йӧзлӧн пайыс чиніс 4,2 % вылӧ, кыдзи мужичӧйяс, сідзи и нывбабаяс тшӧт весьтӧ, та дырйи бӧръя 5 во чӧжӧн уджавны верман арлыда мужичӧйяслӧн удельнӧй сьӧктаыс содіс 52,9 %-сянь 53,6 %-ӧдз. Уджавны верман арлыдысь ыджыдджык йӧзлӧн удельнӧй сьӧктаыс бӧръя 5 во чӧжӧн содіс 2,9 % вылӧ, дінмуса нывбабаясысь пӧшти коймӧд пайыс ыджыдджык уджавны верман арлыдысь. 0 арӧссянь 14 арӧсӧдз арлыда челядьлӧн лыдыс бӧръя 5 во чӧжӧн содіс 3,1 % вылӧ, 15-17 арӧса томуловлӧн лыдыс бӧръя 5 во чӧжӧн чиніс 0,5 % вылӧ.
Республикаын олысьясысь куим нёльӧд юкӧнысь унджыкӧн (78,0 %) олӧны каръясын. Карын олысьяслӧн ӧтувъя лыдысь коймӧд юкӧнысь унджыкӧн (38,0 %) олӧ юркарын, пӧшти нёльӧд юкӧныс (23,0 %) - Ухтаын да Воркутаын, витӧд юкӧн (20,0 %) - каръясын, кӧні олӧ 20 сюрссянь 50 сюрсӧдз морт, 15 % - кар кодь посёлокъясын. Карса посёлокъясын олысьяс лыдысь джынсьыс унджыкыс (53,0 %) олӧ на пиысь медыджыдъясын: Воргашорын, Улыс Одесын, Краснозатонскӧйын, Севернӧйын, Ярегаын да Зӧвсьӧртын.
2018 вося кывкӧртӧдъяс серти дінмуын виччысяна оландырыс лоис 70,9 во (Россия Федерация – 72,9, Рытыв-Войвыв федеральнӧй кытш – 73,3).
Олысьяслысь лыд чинӧмсӧ пасйӧма республикаса став кар кытшын да муниципальнӧй районын, “Сыктывдін” МР МЮ кындзи. Тайӧ муниципальнӧй районын олысьяслӧн лыдыс содіс естественнӧя да миграционнӧя. “Сыктывкар”, “Воркута”, “Усинск” кар кытшъяслӧн муниципальнӧй юкӧнъясын да “Изьва” муниципальнӧй районын естественнӧй содӧмыс мыйкӧ мында компенсируйтіс йӧзӧс миграционнӧя воштӧмсӧ.
Мукӧд кар кытшын да муниципальнӧй районын ӧтувъя чинӧмлы помкаӧн лоисны олысьяслысь лыд чинтан кыкнан факторыс. 2018 воӧ йӧзлӧн лыдыс медъёна чиніс “Воркута” КК МЮ-ын да “Вуктыл” КК МЮ-ын, “Мылдін” МР МЮ-ын да “Удора” МР МЮ-ын. Тайӧ мутасъясын олысьяслысь лыдсӧ воштан помкаӧн лоӧ йӧзлӧн миграционнӧй мунӧм. Миграционнӧй чинӧмыс (1000 олысь вылӧ арталӧмӧн) 2018 воӧ лоис “Воркута” КК МЮ-ын 34,3 ‰, “Мылдін” МР МЮ-ын – 21,5 ‰, “Вуктыл” КК МЮ-ын 20,6 ‰ да “Удора” МР МЮ-ын 18,7 ‰ сэк, кор республикаын шӧркодь петкӧдласыс 11,1 ‰.
1.3. Динамикаын
вуджтӧм висьӧмъясӧн висьмӧм да наысь кувсьӧм
Коми Республикаын став олысьлӧн ӧтувъя (лоӧм) висьӧм петкӧдласыс 2018 воын 1 сюрс олысь вылӧ лоис 2244,9, мый 2014 вося тшупӧд серти 2,4 % вылӧ унджык. 2017 вокӧд ӧткодялігӧн петкӧдласыс чиніс 2,5% вылӧ. Висьӧмыс чиніс став сикас арлыда йӧз пӧвстын. Став висьӧмлӧн петкӧдласыс РФ-са тайӧ жӧ петкӧдласысь 1,4 пӧв ыджыдджык (2017 во). 
2014-2018 воясӧ олысьяслӧн ӧтувъя (лоӧм) висьӧм петкӧдласъяс 
(1 сюрс олысь вылӧ)
 1 таблица

	Петкӧдлас / Во
	2014
	2015
	2016
	2017
	2018
	2014 во серти кежӧм, % 
	2017 во серти кежӧм, %

	1
	2
	3
	4
	5
	6
	7
	8

	Коми
Республика
	2191,4
	2280,1
	2305,1
	2302,3
	2244,9
	+2,4
	-2,5

	Россия Федерация
	1606,7
	1 602,1
	1616,3
	1617,8
	н/д
	
	


  Висьӧмлӧн тэчасын медводдза 5 рангӧвӧй местасӧ дорвыв босьтӧны лолалан органъяс висьӧм (26,0%), вир ветлан системаса висьӧм (11,3%), лысьӧм системаса висьӧмъяс (10,8 %), мочеполовӧй системаса висьӧмъяс (8,3 %) да син висьӧмъяс (6,7 %). Коми Республикаын став висьӧмлӧн тэчасыс лӧсялӧ ставроссиясалы.
Коми Республикаын олысьяслӧн висьӧмъяслӧн классъяс серти ӧтувъя висьӧм петкӧдлас вежсьӧм (1 сюрс олысь вылӧ)
	МКБ-10 серти висьӧм классъяс (Висьӧмъяслӧн войтыркостса классификация) / Во
	2017
	2018
	содӧм/чинӧм (%)

	1
	2
	3
	4

	Ставнас
	2302,3
	2244,9
	-2,5

	Ӧткымын вуджан да паразитарнӧй висьӧм
	67,6
	71,7
	+6,1

	Выль пыкӧсъяс
	65,1
	68,2
	+4,8

	Вир да кроветворнӧй органъяс висьӧм да торъя торксьӧмъяс, мый тӧдчӧ иммуннöй механизм вылӧ
	19,5
	18,0
	-7,7

	Эндокриннӧй система висьӧмъяс, сёян-юан вӧсна висьӧм, вир-яйын обмен торксьӧм
	108,8
	100,8
	-7,4

	Психическӧй торксьӧмъяс да этшлун торксьӧмъяс
	43,8
	44,1
	+0,7

	Вей системаса висьӧмъяс
	82,8
	79,2
	-4,3

	Син да сылӧн придаточнӧй аппарат висьӧмъяс
	151,9
	154,2
	+1,5

	Пель да сосцевиднӧй висьӧмъяс
	50,9
	54,1
	+6,3

	Вир ветлан системаын висьӧмъяс
	265,2
	253,9
	-4,3

	Лолалан органъяс висьӧмъяс
	623,2
	584,5
	-6,2

	Сювса органъяс висьӧмъяс
	133,2
	126,2
	-5,3

	Кучик да кучикувса клетчатка висьӧмъяс
	100,8
	98,3
	-2,5

	Лысьӧм системаса да соединительнӧй тканьын висьӧмъяс
	246,6
	242,0
	-1,9

	Мочеполовӧй системаса висьӧмъяс
	181,0
	187,1
	+3,4

	Чужӧмсянь аномалияяс (сӧвман порокъяс), деформацияяс да хромосомнӧй торксьӧмъяс
	13,0
	12,5
	-3,8

	Доймӧмъяс, отравитчӧмъяс да ортсы помкаяс вӧсна ӧткымын мукӧд лоӧмтор
	109,1
	111,6
	+2,3


2018 воӧ 2017 вокӧд ӧткодялігӧн индӧм петкӧдласыс содӧ висьӧмъяслӧн 7 классын, медъёна содіс “Пель да сосцевиднӧй отросток” класс серти, медъёна чиніс “Вир да кроветворнӧй органъяс висьӧм да торъя торксьӧмъяс, мый тӧдчӧ иммуннöй механизм вылӧ” классын.
Висьӧмъяссӧ ранг серти юклӧмыс торъялӧ арлыд серти. Верстьӧ йӧз пӧвстын медтшӧкыда паныдасьлӧ хроническӧй патология (медъёна – вир ветлан системаын висьӧмъяс). Челядьлӧн медтшӧкыда висьӧны лолалан органъяс висьӧмъясӧн. Тӧдчана, мый став арлыд серти ӧтувъя висян петкӧдласъяслӧн медводдза вит рангӧвӧй группаын эм куим класс: лолалан органъяс висьӧмъяс, син висьӧмъяс да лысьӧм системаса висьӧмъяс.
Коми Республикаын олысьяслӧн медшӧр арлыд группаясын 
2018 воӧ ӧтувъя висьӧм серти медшӧр висьӧм классъяссӧ 
ранг серти юклӧм, %
3 таблица
	Тэчасын ин
	Челядь (0 арӧссянь 14 арӧсӧдз)
	Томулов (15-17 арӧс)
	Верстьӧ (18 арӧс да ыджыдджык)

	
	Висьӧм 
классъяс
	%
	Висьӧм классъяс
	%
	Висьӧм классъяс
	%

	1
	2
	3
	4
	5
	6
	7

	I
	Лолалан органъяс висьӧмъяс
	57,8
	Лолалан органъяс висьӧмъяс
	37,2
	Вир ветлан системаын висьӧмъяс
	16,6

	II
	Син да сылӧн придаточнӧй аппарат висьӧмъяс
	5,23
	Син да сылӧн придаточнӧй аппарат висьӧмъяс
	9,2
	Лысьӧм системаса висьӧмъяс
	13,5

	III
	Кучик да кучикувса клетчатка висьӧмъяс
	5,0
	Лысьӧм системаса висьӧмъяс
	8,3
	Лолалан органъяс висьӧмъяс
	13,4

	IV
	Доймӧмъяс, отравитчӧмъяс да ортсы помкаяс вӧсна ӧткымын мукӧд лоӧмтор
	4,4
	Доймӧмъяс, отравитчӧмъяс да ортсы помкаяс вӧсна ӧткымын мукӧд лоӧмтор
	7,5
	Мочеполовӧй системаса висьӧмъяс
	9,9

	V
	Лысьӧм системаса висьӧмъяс Лолалан органъяс висьӧмъяс
	4,2
	Мочеполовӧй системаса висьӧмъяс
	6,5
	Син да сылӧн придаточнӧй аппарат висьӧмъяс
	7


Первичнӧй висьмӧмыс (олӧмын медводдзаысь пасйӧм (инцидентнӧй) висьмӧмыс) колян витвося периодын содіс. Бӧръя 5 во чӧжӧн петкӧдласыс содіс 6,0 % вылӧ 1 сюрс олысь вылӧ 1050,2-сянь 2014 воӧ 1112,7-ӧдз – 2018 воӧ. Республикаса шӧркодь петкӧдлас тшупӧдыс 1,4 пӧв вылынджык 2017 вося россияса значениеясысь.
2014-2018 воясын олысьяслӧн первичнӧй висьмӧм 
(1 сюрс олысь вылӧ)
Таблица 4
	Петкӧдлас / Во
	2014
	2015
	2016
	2017
	2018
	2014 во серти кежӧм, % 
	2017 во серти кежӧм, %

	1
	2
	3
	4
	5
	6
	7
	8

	КР
	1050,2
	1067,3
	1117,1
	1151,9
	1112,7
	+6,0
	-3,4

	РФ
	786,2
	778,9
	785,3
	779,1
	н/д
	
	


Эрдӧдӧм висьӧмъяслӧн тэчасын медыджыд пайсӧ босьтӧны лолалан органъяс висьӧмъяс (46,3 %). Тайӧ петкӧдласлӧн помкаӧн лоӧ сійӧ, мый быд во ар-тулыс периодӧ пасйӧны уна острӧй респираторнӧй вируснӧй инфекция (водзӧ – ОРВИ). Пасйӧм став висьӧмысь тайӧ висьӧмъяслӧн пайыс лоӧ 30,0 % гӧгӧр. Мӧд места босьтӧны доймӧмъяс да отравитчӧмъяс (10,0 %). Доймӧмъяс да отравитчӧмъяс, сідзжӧ кыдзи и ОРВИ, быд во содтӧны медводдзаысь пасйӧм патологиясӧ (острӧй состояниеяс). Коймӧд места (7,3 %) босьтӧны мочеполовӧй системаса висьтӧмъяс, кутшӧмъясӧс ёнджыкасӧ пасйӧны кыдзи острӧй состояниеяс (ӧдан висьӧмъяс).
Татшӧм ногӧн, первичнӧй висьмӧм тэчасын медшӧр висьӧм классъяс паськалӧмсӧ анализируйтӧмӧн позьӧ вӧчны кывкӧртӧд, мый тайӧ петкӧдласлысь медшӧр пайсӧ босьтӧны острӧй висьӧмъяс, кутшӧмъясӧс пасйӧны быд во.
Торъя арлыд группаясын первичнӧй висьӧмъяслӧн петкӧдлас динамикаыс абу ӧткодь. Первичнӧй висьмӧмъяслӧн вылі тшупӧдыс артмӧ ёнджыкасӧ челядьлӧн да томуловлӧн медводдзаысь пасйӧм патологиялӧн вылі петкӧдласъясысь. 2014 восянь первичнӧй висьмӧмыс чинӧ челядь да томулов косын. Верстьӧ олысьяслӧн группаын пасйӧма содӧм.
Классъяс серти первичнӧй висьмӧмъяслысь ранг серти местаяссӧ юклӧмыс ёна торъялӧ торъя арлыд группаясын.
Коми Республикаын олысьяслӧн медшӧр арлыд группаясын 
2018 воӧ ӧтувъя висьӧм серти медшӧр висьӧм классъяссӧ 
ранг серти юклӧм, %
	Тэчасын ин
	Челядь (0 арӧссянь 14 арӧсӧдз)
	Томулов (15-17 арӧс)
	Верстьӧ (18 арӧс да ыджыдджык)

	
	Висьӧм 
классъяс
	%
	Висьӧм классъяс
	%
	Висьӧм классъяс
	%

	1
	2
	3
	4
	5
	6
	7

	I
	Лолалан органъяс висьӧмъяс
	66,2
	Лолалан органъяс висьӧмъяс
	50,3
	Лолалан органъяс висьӧмъяс
	27,4

	II
	Доймӧмъяс, отравитчӧмъяс да ортсы помкаяс вӧсна  лоӧмторъяс
	5,3
	Доймӧмъяс, отравитчӧмъяс да ортсы помкаяс вӧсна  лоӧмторъяс
	11,2
	Доймӧмъяс, отравитчӧмъяс да ортсы помкаяс вӧсна  лоӧмторъяс
	14,3

	III
	Кучик да кучикувса клетчатка висьӧмъяс
	5
	Мочеполовӧй системаса висьӧмъяс
	7,3
	Мочеполовӧй системаса висьӧмъяс
	12,1

	IV
	Ӧткымын вуджан да паразитарнӧй висьӧм
	4,5
	Кучик да кучикувса клетчатка висьӧмъяс
	7
	Кучик да кучикувса клетчатка висьӧмъяс
	8,1

	V
	Сювса органъяс висьӧмъяс
	3,7
	Лысьӧм системаса висьӧмъяс
	4,8
	Лысьӧм системаса висьӧмъяс
	6,3


Дінмуса олысьяслӧн ӧтувъя кувсян тэчасыс зумыд да сійӧ лӧсялӧ Россия Федерациясалы. Кувсян помкаяслӧн ранг серти I местаын вир ветлан системаын висьӧмъяс – 46,2 % (2014 во – 43,9 %); ранг серти II местаын выль пыкӧсъяс – 17,4 % (2014 во – 17,4%); III местаын ортсы помкаяс – 11,2 % (2014 во – 14,8 %); IV местаын сювса органъяс висьӧмъяс – 7,1 %, (2014 во – 7,5 %); V местаын лолалан органъяс висьӧмъяс – 3,8 % (2014 во – 3,8 %). Бӧръя 5 во чӧжӧн дінмуын артмис чинтыны ортса помкаясысь кувсьӧмсӧ 26,2 % вылӧ; сювса органъяс висьӧмъясысь 7,9 % вылӧ; выль пыкӧсъясысь 3,1 % вылӧ; лолалан органъяс висьӧмъясысь 2,8 % вылӧ. Татшӧм жӧ период серти кувсьӧмлысь содӧмсӧ пасйӧма вир ветлан системаын висьӧмъясысь 2,1 % вылӧ да ӧткымын вуджан да паразитарнӧй висьӧмысь 1,3 % вылӧ.
1.4. Ӧтувъя дзоньвидзалун юкӧнын ресурсъясӧн вӧдитчыны позянлун (медицина боксянь висьӧмъясысь ӧлӧдан шӧринъяслӧн, дзоньвидзалун шӧринъяслӧн, медицина боксянь висьӧмъясысь ӧлӧдан кабинетъяслӧн да юкӧдувъяслӧн да с.в. лыд)
Коми Республикаса висьӧмъясысь ӧлӧдан служба артмӧ:
Медицина боксянь висьӧмъясысь ӧлӧдан шӧринысь, мый лоӧ “Республиканскӧй врачебно-физкультурнӧй диспансер” КУ-лӧн тэчас юкӧдулӧн, ладмӧдӧ да методика боксянь юрнуӧдӧ медицина организацияяслӧн хроническӧй вуджтӧм висьӧмъяс эрдӧдӧм да Коми Республикаын дзоньвидза оласног лӧсьӧдӧм серти уджӧн.
Коми Республикаса медицина организацияясын, кӧні сетӧны медводдза медико-санитарнӧй, уджалӧны:
медицина боксянь висьӧмъясысь ӧлӧдӧмлӧн 7 юкӧдув: Сыктывкарса “Шӧр поликлиника” КР КСЗУ, “Сыктывкарлӧн 3 №-а карса поликлиника” КР КСЗУ, “Эжвалӧн карса поликлиника” КР КСЗУ, “Воркутаса поликлиника” КР КСЗУ, “Интаса ЦГБ”, “Печораса ЦРБ”, КР КСЗУ, “Усинскса ЦРБ” КР КСЗУ;
поликлиника учреждениеясын медицина боксянь висьӧмъясысь ӧлӧдӧмлӧн 23 кабинет, на лыдысь: 3 – Сосногорск районын, 2-ан – Сыктывкарса, Ухта карса, Кӧрткерӧс, Емдін районъясса медицина организацияясын, 1-ан республикаса мукӧд районын;
медицина боксянь висьӧмъясысь ӧлӧдӧмлысь 4 кабинет восьтӧма республикаса медицина организацияясын да на дорӧ йитӧм олысьясыс абуӧсь: “Войнаса ветеранъяслы да боевӧй тышъясын участвуйтысьяслы республиканскӧй госпиталь” КР КСЗУ, “Коми республиканскöй наркология диспансер” КР КСЗУ, “Кучик висьöмысь да лёк висьöмысь бурдöдан республиканскöй диспансер” КР КСЗУ, “Клиническӧй кардиология диспансер” КР КУ.
2019 вося тӧвшӧр тӧлысь 1 лун лун вылӧ Медицина боксянь висьӧмъясысь ӧлӧдан шӧринын вынсьӧдӧма 16,0 штатнӧй единица, вӧдитчӧны 11,5-ӧн совместительясӧс тӧд вылӧ босьтӧмӧн, могмӧдӧм – 72,0 %. Врач ставка – 8, торъя йӧз – 7, шӧр медицина персонал ставка – 1,75, торъя йӧз – 0, абу медицина персонал ставка – 4,75, торъя йӧз – 3, медшӧр уджалысьясӧн могмӧдӧм – 50 %.
Медицина боксянь висьӧмъясысь ӧлӧдан шӧринлӧн эм 4 юкӧн:
висьӧмъясысь ӧлӧдан уджсӧ да дзоньвидзалун серти мониторингсӧ котыртӧм да методика боксянь могмӧдан юкӧн;
медицина да юӧртан материалъяс дасьтан да тиражируйтан юкӧн;
ведомствокостса йитӧдъяс, хроническӧй вуджтӧм висьӧмъяс лоны вермӧмсӧ эрдӧдан обласьтын мероприятиеяс котыртан да нуӧдан, дзоньвидза оласног лӧсьӧдан, гигиена боксянь велӧдан-сӧвмӧдан юкӧн;
косультативно-оздоровительнӧй юкӧн.
Медицина боксянь висьӧмъясысь ӧлӧдан юкӧдувъяслӧн да кабинетъяслӧн штатъяс:
медицина боксянь висьӧмъясысь ӧлӧдан юкӧдувъясын: врачьяс – 6 морт; могмӧдӧма 31 %; шӧр медицина уджалысьяс – 35 морт, могмӧдӧма – 77,3 %.
медицина боксянь висьӧмъясысь ӧлӧдан кабинетъясын – врачьяс 8 морт, могмӧдӧма 64 %; шӧр медицина уджалысьяс – 5 морт, могмӧдӧма 89 %.
Коми Республика мутасын уджалӧ дзоньвидзалун 5 шӧрин, на лыдысь челядьлы дзоньвидзалун 2 шӧрин (Сыктывкар, Ухта) да верстӧ йӧзлы дзоньвидзалун 3 шӧрин, кутшӧмъясысь кыкыс меститчӧны Ухта к. да Воркута к. карса поликлиникаясын, ӧти – Сыктывкарса “Республиканскӧй врачебно-физкультурнӧй диспансер” канму учреждениеын (збыльмӧдӧ семьяяслы Дзоньвидзалун шӧринлысь удж). Ухтаса верстьӧ йӧзлы дзоньвидзалун шӧрин 2018, 2019 воясӧ эз уджав (дзоньтасьӧм, выль оборудование ньӧбӧм).
2018 вося 12 тӧлысьӧн Дзоньвидзалун шӧринъяс примитісны 14883 мортӧс, сы лыдын 8683 кагаӧс. Вуджтӧм висьӧмъясӧн висьмыны верман факторсӧ аддзӧма шыӧдчысьяс лыдысь 50,3 %-лысь. Ӧтувъя бурдӧдан везса йӧзлысь дзоньвидзалун видзан учреждениеясӧ врач-специалистъяскӧд консультация вылӧ дзоньвидзалун шӧринъясысь ыстӧма 19,3 %-ӧс. Шӧринъяслӧн дзоньвидзалун школаясын велӧдӧма 45 сюрс сайӧ морт мортӧс.
Республикаса став медицина организацияын зіля уджалӧны хроническӧй вуджтӧм висьӧмъяс лоны вермӧмсӧ эрдӧдӧм да дзоньвидза оласног лӧсьӧдӧм серти, лӧсьӧдӧма да уджалӧны Дзоньвидзалун школаяс (бронхиальнӧй астмаысь ӧлӧдан, сахарнӧй диабетысь ӧлӧдан, артериальнӧй гипертензияысь ӧлӧдан, вир сӧн висьӧмъясысь ӧлӧдан, стрессысь ӧлӧдан, гиподинамияысь ӧлӧдан, лысьӧм системаса висьӧмъясысь ӧлӧдан, колана ногӧн сёйны-юны велӧдан да мукӧд).
Медицина боксянь висьӧмъясысь ӧлӧдан став кабинетыс, юкӧдулыс, шӧрин, а сідзжӧ Дзоньвидзалун шӧринъяс пыр уджалӧны:
мортлӧн дзоньвидзалунлы лёк да ӧпаснӧй факторъяс йылысь олысьяслы юӧртӧм серти;
дзоньвидза оласног торйӧн да группӧвӧя паськӧдӧм, быд сикас висьӧмӧн висьмыны верман фактор лоӧмсӧ да сӧвмӧмсӧ ӧлӧдӧм (куритчӧм, коддзӧдантор, гиподинамия да мукӧд), гражданалысь асланыс дзоньвидзалун да асланыс матыссаяслӧн дзоньвидзалун дорӧ кывкутӧмсӧ лӧсьӧдӧм, врачӧн индытӧг наркотическӧй средствоясӧн да психотропнӧй веществоясӧн вӧдитчӧмсӧ ӧлӧдӧм серти;
гигиеническӧй кужанлунъясӧ гражданаӧс велӧдӧм да лёкторйысь ӧткажитчыны найӧс кыскӧм, тшӧтш алкоголь юӧмысь да куритчӧмысь ӧткажитчыны отсалӧм серти;
Коми Республикаын олысьясӧс дзоньвидза оласног подувъясӧ, медводдза отсӧг сетан правилӧяс пыртӧмӧн, велӧдӧм серти.
Республикаса медицина организацияясса уджалысьяс нуӧдӧны дзоньвидза сёйӧм-юӧм серти санитарно-просветительскӧй удж да велӧдӧны пациентъясӧс висьӧмъяс дырйи сёйны-юны колана ногӧн.
“Гöгöртас вылӧ табак тшынлöн да табакӧн вӧдитчан коляслӧн  тöдчöмысь гражданалысь дзоньвидзалун видзöм йылысь” 2013 во урасьӧм тӧлысь 23 лунся 15-ФЗ №-а Федеральнӧй оланпас, “О некоторых вопросах в сфере охраны здоровья граждан от воздействия окружающего табачного дыма и последствий потребления табака на территории Республики Коми” 2013 во вӧльгым тӧлысь 28 лунся 114-ФЗ №-а Коми Республикаса Оланпас, “Вуджтӧм висьӧмъясысь ӧлӧдӧмсӧ котыртан да збыльмӧдан да медицина организацияясын дзоньвидза оласног лӧсьӧдӧм серти мероприятиеяс нуӧдан пӧрадок вынсьӧдӧм йылысь” Россия Федерацияса йӧзлысь дзоньвидзалун видзан министерстволӧн 2015 во кӧч тӧлысь 30 лунся 683н №-а да “Табакӧн вӧдитчӧмысь дугӧдчыны да табак дорӧ кыскӧмысь бурдӧдчыны отсалысь “веськыд йитӧдъяс” лӧсьӧдан да налӧн уджалан пӧрадок вынсьӧдӧм йылысь” 2016 во лӧддза-номъя тӧлысь 30 лунся 446н №-а тшӧктӧдъяс, “Куритчӧмысь ӧткажитчӧмын Коми Республикаын олысьяслы медицина отсӧг котыртӧмсӧ бурмӧдӧм йылысь” Коми Республикаса йӧзлысь дзоньвидзалун видзан министерстволӧн 2016 во вӧльгым тӧлысь 14 лунся 11/512 №-а тшӧктӧд серти 2018 воӧ водзӧ нуӧдісны республикаын олысьяскӧд табак куритны велалӧмсӧ венӧм серти удж. Коми Республикаса медицина организацияяслӧн куритчӧмысь ӧткажитчӧм серти медицина отсӧг кабинетъясын консультируйтӧма 1854 мортӧс. 20 сюрс сайӧ тыр арлыдтӧмакӧд нуӧдӧма табак куритӧмысь, сы лыдын электроннӧй сигаретӧн вӧдитчӧмысь, ӧлӧдӧм серти юӧртан да тӧдмӧдан удж.
Медицина профилактика шӧринса, юкӧдувъясса, кабинетъясса специалистъяс нуӧдӧны методико-гигиеническӧй тӧдӧмлун паськӧдӧм, дзоньвидза оласног лӧсьӧдӧм да вуджтӧм висьӧмъясысь ӧлӧдӧм серти йӧзлысь дзоньвидзалун видзан органъяслысь колана министерствояскӧд, ведомствояскӧд, ӧтйӧза организацияяскӧд уджсӧ ладмӧдан юкӧнын удж, найӧ нуӧдісны юӧр боксянь йӧзӧс юӧртан средствоясын дзоньвидза оласног лӧсьӧдӧм серти мероприятиеяс.
2018 во чӧжӧн “Республиканскӧй врачебно-физкультурнӧй диспансер” канму учреждениеса Республиканскӧй медицина боксянь висьӧмъясысь ӧлӧдан шӧринлӧн “Россияса Медицина наукаяс академиялӧн Рытыв-Войвыв юкӧнын Коми научнӧй медицина шӧрин” асшӧрлуна абу коммерческӧй организациякӧд ӧтув уджалігӧн вӧчӧма да паськӧдӧма олысьяс костын дзоньвидза оласногӧн паськыда тӧдмӧдӧм серти 218 сюрс сайӧ экз. памятка да брошюра, йӧзӧдӧма “Эн вись” - “Не болей” газетлысь 20000 экз. тиражысь 8 номер, ставыс дзоньвидзалун видзӧм да ёнмӧдӧм, хроническӧй вуджтӧм висьӧмъясысь ӧлӧдӧм йылысь (табак куритӧмысь ӧлӧдӧм, челядьлӧн да верстьӧ йӧзлӧн травматизмысь ӧлӧдӧм, абу колана ногӧн сёйӧм-юӧмысь ӧлӧдӧм, гиподинамияысь ӧлӧдӧм, репродуктивнӧй дзоньвидзалун, онкология висьӧмъясысь ӧлӧдӧм, психоактивнӧй веществоясӧн вӧдитчӧмысь ӧлӧдӧм, вир сӧн висьӧмъясысь ӧлӧдӧм), вӧчӧма да ыстӧма республикаса каръяслӧн да районъяслӧн медицина организацияясӧ ӧлӧдан нырвизя 82 баннер, 300 плакат (сьӧлӧмлысь ишемическӧй висьӧм ӧлӧдӧм, стенокардия да олан правилӧяс, мый татшӧмыс сахарнӧй диабет, нюжӧдны позьтӧм состояниеяс дырйи медводдза отсӧг, диспансеризация да висьӧмъясысь водзвыв ӧлӧдӧм могысь видлалӧм, алкоголизмысь, наркоманияысь, вир сӧн висьӧмъясысь ӧлӧдӧм, колана ногӧн сёйӧм-юӧм серти вӧзйӧмъяс, куритчӧмлӧн, гиподинамиялӧн  лёктор йылысь да с.в.), дінму телевидение пыр, ӧтуввезйын, медицина организацияясын видеопанельяс вылын петкӧдлӧм вылӧ вӧчӧма 8 видеоролик (коддзӧданторйӧн вывті ёна вӧдитчӧмысь, табак куритӧмысь, абу дзоньвидза сёйӧм-юӧмысь ӧлӧдӧм, а сідзжӧ диспансеризация да репродуктивнӧй дзоньвидзалун видзӧм серти юӧртӧм, инсультысь, миокард инфарктысь ӧлӧдӧм да тайӧ висьӧмъяс чайтігӧн медводдза отсӧг сетӧм), коддзӧданторлы паныд тема серти оформитӧма “Трезвость – это круто” автобус.
“ОРБИ” фондкӧд ӧтув уджалӧм серти медицина организацияясын меститӧма инсультлӧн водз симптомъяс да инсульт чайтігӧн медводдза отсӧг серти серти 460 плакат.
Коми Республикаса медицина боксянь висьӧмъясысь ӧлӧдан служба збыльмӧдӧ татшӧм проектъяс:
“Ме куритчӧмысь прӧст” проект: автобуслӧн пыр ӧткодь маршрутті ветлӧдлӧм, кутшӧмӧс оформитӧма лӧсялана атрибутикаӧн (кузовъяс вылын наклейкаяс, юӧртан плакатъяс), кутшӧмъяс юӧртӧны табак куритӧмлӧн, сы лыдын электроннӧй сигаретӧн вӧдитчӧмлӧн лёктор йылысь. Проектлӧн медшӧр могӧн лоӧ Сыктывкарын олысьясӧс табак куритӧмлӧн лёктор да электроннӧй сигаретъясӧн вӧдитчӧмлӧн лёк вайӧм йылысь паськыдджыка тӧдмӧдӧм. Проектсӧ збыльмӧдӧма “Россияса Медицина наукаяс академиялӧн Рытыв-Войвыв юкӧнын Коми научнӧй медицина шӧрин” асшӧрлуна абу коммерческӧй организациякӧд ӧтув “Сыктывкар” КК МЮ администрациялӧн грантӧвӧй отсалӧмӧн;
“Сахарнӧй диабетысь да гипертонияысь ӧлӧдан ветлан семейнӧй школаяс” проект: Коми Республикаса став кар да районын олысьяслы восьтӧма сахарнӧй диабетысь ӧлӧдан 22 муниципальнӧй ветлан семейнӧй школа да  артериальнӧй гипертонияысь ӧлӧдан 22 ветлан семейнӧй школа”, кутшӧмъясӧс могмӧдӧма колана оборудованиеӧн да методика материалӧн, велӧдӧма медицина уджалысьясӧс. Проектсӧ збыльмӧдӧма “Россияса Медицина наукаяс академиялӧн Рытыв-Войвыв юкӧнын Коми научнӧй медицина шӧрин” асшӧрлуна абу коммерческӧй организациякӧд ӧтув Президентскӧй грантъяс фондлӧн грантӧвӧй отсӧгӧн;
“Вӧрӧм-ветлӧм – тайӧ олӧм” проект: кутшӧмлӧн могыс лоӧ вӧрӧм-ветлӧм кыпӧдӧмӧн олысьяслысь дзоньвидза оласногсӧ лӧсьӧдӧм, хроническӧй вуджтӧм висьӧмъясысь ӧлӧдӧм да найӧс чинтӧм. Проект серти восьтӧма Гиподинамияысь ӧлӧдан 26 школа, кутшӧмъяслӧн подув нырвизьясысь ӧтиӧн лоӧ став арлыд пӧвстын скандинавскӧй ветлӧм пыртӧм да паськӧдӧм. Гиподинамияысь ӧлӧдан школаяслы ньӧбӧма скандинавскӧй ветлӧм вылӧ 90 гоз бедь, дасьтӧма скандинавскӧй ветлӧм серти 37 инструктор. Проектсӧ збыльмӧдӧма “Россияса Медицина наукаяс академиялӧн Рытыв-Войвыв юкӧнын Коми научнӧй медицина шӧрин” асшӧрлуна абу коммерческӧй организациякӧд ӧтув Президентскӧй грантъяс фондлӧн сьӧм вылӧ;
россияса эпидемиологическӧй мониторинг серти хроническӧй вуджтӧм висьӧмъясӧн висьмыны верман факторъяс серти эпидемиологическӧй мониторинг (2018 воӧ велӧдӧма Коми Республикаса 10 медицина организацияса специалистъясӧс, кодъяс пырӧдчисны эпидемиологическӧй мониторинг нуӧдӧмӧ, 2019 воӧ проектсӧ збыльмӧдасны водзӧ – видлалӧма Коми Республикаса квайт муниципальнӧй юкӧнысь 2000 гражданаӧс);
“Дзоньвидзалун – ТВ” проект: телевидениелӧн абу вещание сяма удж. Сыктывкарса, Ухта карса, Инта карса, Воркута карса, Печора карса, Емдін, Сыктыв, Койгорт, Княжпогост, Кӧрткерӧс, Сыктывдін, Удора, Сосногорск районъясса медицина организацияясын меститӧм телевизионнӧй панельяс вылын пыр петкӧдлӧны дзоньвидза оласногӧ велалӧмсӧ лӧсьӧдӧм да лёкторйысь ӧлӧдӧм серти социальнӧй сяма роликъяс. Быд во петкӧдлӧны коддзӧданторлы паныд, наркотиклы паныд да табаклы паныд нырвизя, а сідзжӧ дзоньвидзалун видзан ӧбича да дзоньвидза оласног серти 30000 гӧгӧр юӧртан да ышӧдан видеоролик.
Республиканскӧй медицина боксянь висьӧмъясысь ӧлӧдан шӧрин котыртӧма да пыр выльмӧдӧ да тыртӧ контентӧн:
“ВКонтакте” социальнӧй везйын 1 паблик: Медицина боксянь висьӧмъясысь ӧлӧдан шӧрин – https://new.vk.com/rcmp_rvfd;
“ВКонтакте” социальнӧй везйын 4 группа (Республиканскӧй врачебно-физкультурнӧй диспансер – https://vk.com/fizdispanser, Челядьлы да верстьӧ йӧзлы бурдӧдан физкультура – https://vk.com/lfk1776, Дзоньвидза Республика. ЗОЖ проектъяслы отсалӧм – https://vk.com/zdorovayarespublika, Дзоньвидзалун тренингъяс – https://vk.com/zdorovkomi), кӧні йӧзӧдӧны хроническӧй вуджтӧм висьӧмъясысь да дзоньвидза оласногысь ӧлӧдӧм серти колана материалъяс.
2018 воӧ республикаса медицина боксянь висьӧмъясысь ӧлӧдан служба нуӧдіс хроническӧй вуджтӧм висьӧмъясысь ӧлӧдӧм да дзоньвидза оласног лӧсьӧдӧм серти мероприяиеяс: лыддьӧма 15985 лекция, кутшӧмъясӧс кывзіс 149236 морт; нуӧдӧма 101 радиопередача; 2521 телевизионнӧй сообщение; печатя петасъясын 679 публикация; ӧтуввезйын 1910 публикация; 423 вебинар; 2063 гӧгрӧс пызан да пресс-конференция, кытчӧ воліс 10223 морт; тема серти 466 рыт да выставка; 182 конкурс да викторина, кытчӧ воліс 671 морт; нуӧдӧма 427 морткӧд 131 веськыд йитӧд; лэдзӧдӧма да йӧзӧдӧма 58739 санбюллетень да плакат; дасьтӧма медицина уджалысьяслы методика боксянь 4507 вӧзйӧм; паськӧдӧма олысьяслы 99046 буклет, брошюра, памятка да листовка; 400 “дзоньвидзалун школаын” велӧдӧма 71284 морт.
Уна йӧза мероприятиеясӧ республикаын олысьяслысь воліс 279327 морт, либӧ республикаын став олысь лыдысь 33,2%.
2018 воӧ Коми Республикаса верстьӧ йӧзлӧн диспансеризацияӧ пырӧдчис уна пӧлӧс эмбур сикаса 31 медицина организация (2017 воӧ – 31). 2018 вося ӧшым тӧлысь 31 лун вылӧ диспансеризациясӧ помалӧма 121 834 морт серти, на пиысь видлалӧмъяслӧн ӧтувъя лыдысь уджалысь гражданаыс – 52,4%; уджавтӧм гражданаыс – 46,3%; велӧдан организацияясын очнӧя велӧдчысьыс – 1,25%, 17 морт Войвывса этша лыда вужвойтыр лыдысь.
Олысьяслӧн, кодъяс прӧйдитісны диспансеризациясӧ, арлыд серти структураын медыджыд удельнӧй сьӧктаыс 39-60 арӧс арлыда йӧзлӧн – 47,0%, 21-36 арӧс арлыда йӧзлӧн – 26,8% да 60 арӧс арлыдысь ыджыдджык йӧзлӧн – 26,2%. Татшӧм ногӧн, уджавны вермысь олысьяслӧн пайыс лоӧ 73,8%.
Диспансеризация тырвыйӧ помалысьяслӧн лыдысь 39,5% мужичӧй да 60,5% нывбаба. Сиктса олысьяслӧн, кодъяс прӧйдитісны диспансеризациясӧ, удельнӧй сьӧктаыс лоис 28,6%.
Диспансеризация нуӧдігӧн некымын медицина организацияса специалистъяс уджалісны ветлӧмӧн. “Верстьӧ олысьяслӧн торъя группаяслӧн диспансеризация йылысь тӧдмӧгъяс” статистика наблюдение 131 №-а федеральнӧй форма мыччӧдъяс серти ставнас 2018 воӧ вӧлі лӧсьӧдӧма 5 мобильнӧй медицина бригада, кодъяс видлалісны 2646 мортӧс, мый лоис став видлалӧм йӧз лыдысь 2,1 %.
Диспансеризацияысь ӧткажитчан лыдыс ставнас лоис 0,2 % на лыдысь, кодъяслы сійӧ колӧ. 2018 воӧ II этап вылӧ ыстісны 27,2 %. Диспансеризациялӧн II этап серти висьӧмъясысь ӧлӧдӧм могысь торйӧн пыдісянь консультируйтісны 80,0% гражданаӧс, висьӧмъясысь ӧлӧдӧм могысь группӧвӧя консультируйтісны 53,1% гражданаӧс на лыдысь, кодъяслы вӧлі вӧзйӧма тайӧ мероприятиесӧ.
Диспансеризация прӧйдитан бӧртасъяс серти урчитӧма:
дзоньвидзалун серти 1 группа – 24 635 морт (видлалӧмаяслӧн ӧтувъяс лыдысь 20,2 %);
дзоньвидзалун серти 2 группа – 26 977 морт (видлалӧмаяслӧн ӧтувъяс лыдысь 21,1 %);
дзоньвидзалун серти 3а группа – 55 262 морт (видлалӧмаяслӧн ӧтувъяс лыдысь 45,4 %);
дзоньвидзалун серти 3б группа – 14 960 морт (видлалӧмаяслӧн ӧтувъяс лыдысь 12,3 %).
Сы вӧсна, мый диспансеризациясӧ веськӧдӧма висьӧмъяс эрдӧдӧм да наысь ӧлӧдӧм вылӧ, кутшӧмъяс лоӧны кувсян да вермытӧмӧн лоан медшӧр помкаясӧн, патологическӧй висьӧмъяс йылысь тӧдмӧгъяссӧ (1 сюрс видлалӧм вылӧ медводдзаысь эрдӧдӧм висьӧмъяслысь лыдсӧ) да сылысь тэчассӧ анализируйтӧмыс сетам позянлун вӧчны тайӧ контингенткӧд бурдӧдан да дзоньвидзалун бурмӧдан уджъяслӧн медшӧр нырвизьяс серти кывкӧртӧдъяс.
Верстьӧ йӧзлӧн урчитӧм группаяслӧн диспансеризация дырйи эрдӧдӧм висьӧмъяслӧн тэчасын (видлалӧмаяслӧн ӧтувъя лыдысь) висьӧмъяслӧн татшӧм медшӧр классъяс:
вир ветлан системаса висьӧмъяс – 31, 5 %;
эндокриннӧй системаса висьӧмъяс – 19,5 %, (эндокриннӧй системаса висьӧмъяс лыдысь медводдзаысь эрдӧдӧм тшӧгӧмыс лоис 35,7%);
сювса органъяс висьӧмъяс – 9,6 %;
вей системаса висьӧмъяс – 4,0 %;
60 арӧсысь ыджыдджык гражданалӧн диспансеризация дырйи эрдӧдӧм патология пӧвстын медуна вир ветлан системаса (49,3%), эндокриннӧй системаса висьӧмъяс (17,0%), сювса органъяс (5,9%),  мочеполовӧй системаса висьӧмъяс (3,0%), лолалан органъяс висьӧмъяс (2,9 %).
Содтӧд диагностика туялӧм вылӧ, мый оз пыр диспансеризацияӧ, ыстӧма 8 943 мортӧс (7,3 %), бурдӧдӧмсӧ индӧма 27,6 % случайын. 82 мортӧс (0,07 %) ыстӧма специализируйтӧм, сы лыдын вылыс технологияа, медицина отсӧг босьтӧм вылӧ, 5371 мортӧс – санаторно-курортнӧй бурдӧдӧм вылӧ (4,4 %).
Кыдзи и водзын, верстӧ йӧзлӧн диспансеризацияын мытшӧдӧн лоӧ сійӧ, мый олысьяс этша водзмӧстчӧны, удж сетысьяс оз тырвыйӧ кӧсйыны нуӧдны уджалысь граждана лыдысь верстьӧ йӧзлысь диспансеризация, кадръясын дефицит, а сідзжӧ сійӧ, мый ылі олан пунктъяскӧд транспорт йитӧдыс абу, мый йитчӧма Коми Республикаса климатогеографическӧй аслыспӧлӧслунъяскӧд.
1.5. йӧзлысь дзоньвидзалун видзӧмӧн веськӧдлан системалӧн ӧтувъя характеристика
Йӧзлысь дзоньвидзалун видзан канму системаын уджалӧ 82 учреждение, кутшӧмъяслӧн эм асшӧр юридическӧй кывкутысь статус, кутшӧмъяс лыдысь 79 пырӧны медицина организацияяслӧн номенклатураӧ. Динамикаын бӧръя 5 воӧн йӧзлысь дзоньвидзалун видзан учреждениеяслӧн везйыс ёна вежсис. Йӧзлысь дзоньвидзалун видзан ресурсъясӧн окталунаджыка вӧдитчӧм да олысьясӧс медицинаӧн могмӧдӧмсӧ оптимизируйтӧм могысь чиніс медицина организацияяслӧн лыдыс, кутшӧмъяс лоӧны юридическӧй организацияясӧн. Сідз, бӧръя 5 воӧн диспансеръяслӧн лыдыс чиніс 3 единица вылӧ, больнича учреждениеяслӧн – 4 единица вылӧ, поликлиникаяслӧн – 4 единица вылӧ, сы лыдын стоматологическӧй поликлиникаяслӧн – 2 единица вылӧ, мукӧд медицина учреждениелӧн – 5 единица вылӧ. Сідзжӧ 15 единица вылӧ чиніс фельдшер-акушер да фельдшер пунктъяслӧн лыдыс, 5 единица вылӧ врачебнӧй амбулаторияяслӧн да ӧтувъя практикаа врачьяслӧн юкӧдувъяслӧн. Фельдшер-акушер пунктъяслӧн лыд чинӧмыс йитчӧма могмӧдан мутасъясын олысьяслӧн лыд тӧдчымӧн чинӧмкӧд, а сідзжӧ медицина кадръяс тырмытӧмкӧд. Участкӧвӧй больничаяслысь лыдсӧ чинтісны найӧс фельдшер-акушер пунктъяс вылӧ вежӧмӧн.
1.5. Уджавны вермысь олысьяслӧн кувсян карта
1 серпас

1.7. Вуджтӧм висьӧмъяслӧн сӧвмыны верман факторъяслӧн паськалӧм: (куритчӧм, коддзӧданторйӧн вӧдитчӧм, этша физическӧй активносьт, абу дзоньвидза сёйӧм-юӧм, артериальнӧй гипертония, гиперхолестеринемия, гипергликемия, уна сьӧкта да тшӧгӧм, стресс да мукӧд)
На лыдысь, кодъяс прӧйдитісны диспансеризация, хроническӧй  вуджтӧм висьӧмъясӧн висьмыны верман факторъяссӧ эрдӧдӧма 20,5 %-лысь (25019 мортлысь) (2017 воӧ – 23165 мортлысь, либӧ 19,3 %-лысь).
2017 во серти ӧткодялӧмӧн 100 видлалӧм морт вылӧ висьман факторъяслӧн  паськалӧмыс абу содӧма: абу колана ногӧн сёйӧм-юӧм – 20,5 % (19,3); уна сьӧкта – 17,3 % (15,8); вылын артериальнӧй давление 16,0 % (11,2), табакӧн вӧдитчӧм – 14,3 % (12,8); этша физическӧй активносьт – 12,8 % (11,8); вир сӧн висьӧмъясӧн висьмыны ыджыд абсолютнӧй риск (SCORE шкала серти) – 8,9 % (10,6); коддзӧданторйӧн лёка вӧдитчӧм – 1,8 % (2,2).
100 видлалӧм морт вылӧ висьмыны верман факторъяслӧн паськалӧм

	диспансеризация прӧйдитӧм уджавны верман арлыдысь ыджыдджык йӧз пӧвстын
	диспансеризация прӧйдитӧм уджавны верман арлыда йӧз пӧвстын

	
	тшӧкыдлун
	ранг
	тшӧкыдлун
	ранг
	тшӧкыдлун
	ранг

	1
	2
	3
	4
	5
	6
	7

	Вылын артериальнӧй давление
	16,0
	3
	8,2
	1
	7,8
	4

	Гипергликемия
	4,0
	8
	1,9
	6
	2,2
	8

	Уна сьӧкта
	17,3
	2
	5,7
	3
	11,6
	3

	Табакӧн вӧдитчӧм
	14,3
	4
	1,90
	6
	12,4
	2

	Коддзӧданторйӧн вӧдитчӧм
	1,8
	9
	0,3
	7
	1,4
	9

	Наркотикӧн вӧдитчӧм
	0,04
	10
	0,01
	8
	0,03
	10

	Этша физическӧй активносьт
	12,8
	5
	5,2
	4
	7,6
	5

	Абу колана ногӧн сёйӧм-юӧм
	20,5
	1
	6,3
	2
	14,2
	1

	ХНИЗ серти сьӧктӧдӧм наследственносьт 
	6,2
	7
	1,90
	6
	4,3
	7

	Вир сӧн висьӧмъясӧн висьмыны вылын да зэв вылын ӧтувъя риск
	8,9
	6
	4,5
	5
	4,4
	6


Колӧ пасйыны, мый арлыд серти быд сикас группаясын вевтыртӧны хроническӧй вуджтӧм висьӧмъяслӧн сӧвман торъя модифицируйтан факторъяс.
1.8. 100 сюрс олысь вылӧ олысьяслӧн лёк пыкӧсъясӧн висьмӧм
Коми Республикаын лёк пыкӧсъясӧн (водзӧ – ЗНО) первичнӧй висьмӧмлӧн абу стандартизируйтӧм (“ылӧса”) петкӧдласыс улынджык РФ-са петкӧдласысь (2017 воӧ 100 сюрс олысь вылӧ 420,3), сы лыдын мужичӧйяслӧн 100 сюрс мужичӧй вылӧ 3414,1 да нывбабаяслӧн 100 сюрс нывбаба вылӧ 425,7, да Рытыв-Войвыв федеральнӧй кытшын первичнӧй висьмӧмлӧн петкӧдласысь – 100 сюрс олысь вылӧ 450,6, сы лыдын  мужичӧйяслӧн 100 сюрс мужичӧй вылӧ 414,1 да нывбабаяслӧн 100 сюрс нывбаба вылӧ 425,7.
2018 во серти Коми Республика серти ӧтувъя стандартизируйтӧм петкӧдласыс лоис 100 сюрс олысь вылӧ 242,0, мый улынджык Россия Федерацияса тшупӧдысь (100 сюрс олысь вылӧ 246,6) да 4,0 % вылӧ улынджык республикаса 2017 во серти петкӧдласысь.
Стандартизируйтӧмкӧд ӧткодялӧмӧн “ылӧса” петкӧдласъяс дырйи висьмӧмлӧн вылісджык тшупӧдлы помкаӧн лоисны Коми Республикаса олысьяслӧн популяцияын лёк нырвизя демография процессъяс, мый йитчӧма олысьяслӧн “пӧрысьмӧмкӧд”.
2014 – 2018 воясӧ Коми Республикаса мутасъяс серти ставнас 
лёк пыкӧсъясӧн Стандартизируйтӧм висьмӧм (100 000 олысь вылӧ)
7 таблица
	Мутасъяс
	2014
	2015
	2016
	2017
	2018
	2017 кежлӧ +-%
	Ранг 

	
	
	
	
	
	
	
	2018

	1
	2
	3
	4
	5
	6
	7
	8

	Сыктывкар
	294,8
	313,8
	287,8
	293,5
	290,7
	-1
	3

	Воркута
	312,7
	258,8
	238,5
	283,1
	240,1
	-15,2
	10

	Инта
	263,2
	297,2
	293
	285,5
	296,8
	4
	2

	Печора
	337
	306,3
	296,3
	220,7
	238,9
	8,2
	12

	Ухта
	306,9
	252,7
	277,6
	246,3
	233,9
	-5
	13

	Вуктыл район
	346,9
	255,7
	228,3
	248,1
	243,4
	-1,9
	8

	Изьва район
	224,5
	212,8
	296,1
	181,1
	166,2
	-8,2
	20

	Княжпогост район
	311,6
	277,9
	313,2
	276,9
	239,5
	-13,5
	11

	Кӧрткерӧс район
	341,3
	253,9
	238,4
	168,2
	289
	71,8
	4

	Койгорт район
	269,9
	280,7
	264,9
	227,3
	244
	7,3
	7

	Луздор район
	286,1
	286,5
	266,5
	217,8
	350,5
	60,9
	1

	Сосногорск район
	264
	245,8
	285
	257,8
	177,2
	-31,3
	19

	Сыктыв район
	315
	232,6
	207,9
	203,4
	186
	-8,6
	18

	Сыктывдін 
район
	296,2
	302,1
	277,8
	228,6
	222,8
	-2,5
	15

	Мылдін район
	320,4
	303,5
	291,8
	284,7
	228,4
	-19,8
	14

	Удора район
	191,2
	249,3
	253,2
	244,6
	260,6
	6,5
	6

	Усинск район
	245
	274,1
	323
	216,2
	220,7
	2,1
	16

	Емдін район
	294,2
	281,5
	291,7
	260
	241,2
	-7,2
	9

	Кулӧмдін район
	264
	308
	224,2
	251,5
	262,9
	4,5
	5

	Чилимдін район
	177,8
	193,4
	226,6
	255,5
	200,1
	-21,7
	17

	Коми Республика 
	275,3
	269,5
	267,4
	251,7
	242
	 
	 

	Россия Федерация
	235,2
	241,4
	242,6
	246,6
	н/д
	 
	 


100 сюрс олысь вылӧ стандартизируйтӧм висьмӧмъяслӧн петкӧдласъясыс медся вылынӧсь 2018 воӧ вӧліны Луздор районын – 350,5, Интаын – 296,8, Сыктывкарын – 290,7, Кӧрткерӧс районын – 289,0. 100 сюрс олысь вылӧ стандартизируйтӧм висьмӧмъяслӧн петкӧдласъясыс улынӧсь Изьва районын – 166,2, Сосногорск районын – 177,2, Сыктыв районын – 186,0, Чилимдін районын – 200,1.
Онкологияӧн висьмӧмлӧн вылыс петкӧдласыс висьталӧ сы йылысь, мый онкологияӧн висьман став случайсӧ бура пасйӧны да арталӧны.
Мужичӧйяс пӧвстын раклӧн медшӧр нозологическӧй формаяс: ты, желудок, предстательнӧй железа ЗНО, кутшӧмъяс, ёнджыкасӧ, сӧвмӧны оз ӧти воӧн, а висьӧмъяслӧн манифестацияыс овлӧ 45 арӧс да унджык арлыдсянь, та вӧсна медъёна висьмӧны 50 сайӧ арӧс арлыдын. Мужичӧйяслӧн висьмӧм содӧмлӧн помкаӧн лоӧны арлыд да мужичӧй либӧ нывбаба серти раклӧн паськалан аслыспӧлӧслунъяс, сійӧ, мый мужичӧйяс пӧвстын унаӧн куритчӧны, вӧдитчӧны коддзӧданторйӧн да мукӧд помка вӧсна.
2018 воӧ, 2017 вокӧд ӧткодялӧмӧн, мужичӧйяс пӧвстын висьмӧмыс содіс 7,7 % вылӧ, содіс 29 арӧсӧдз арлыдаяс пӧвстын да чиніс 30 арӧссянь 49 арӧсӧдз арлыдаяс пӧвстын. 30 арӧссянь 49 арӧсӧдз арлыда мужичӧйяс пӧвстын висьмӧмлӧн чинӧмыс мунӧ паныд арлыд да мужичӧй либӧ нывбаба серти онкологияӧн висьмӧмын ӧтувъя нырвизьлы да висьталӧ ЗНО лёка диагностируйтан, сы лыдын эрдӧдан, тшупӧд йылысь.
2006 восянь бӧръя 10 воӧн нывбабаяс пӧвстын лёк пыкӧсъясӧн висьмӧмыс содіс 46,5 % вылӧ, кӧть и кольӧм вокӧд ӧткодялӧмӧн нывбабаяслӧн висьмӧмыс чиніс 1,7 % вылӧ.
2018 воӧ нывбабаяслӧн висьмӧмыс содіс арлыд серти татшӧм группаясын: 29 арӧсӧдз, 50-59 арӧс, 70-ысь унджык арӧс. 30-49 арӧс, 60-69 арӧс арлыдаяс пӧвстын пасйӧма лёк пыкӧсъясӧн висьмӧмлысь чинӧмсӧ, мыйын помкаясысь ӧтиӧн колӧ лыддьыны лёк пыкӧсъясӧн висьмыны верман арлыда нывбабаяслысь лёк пыкӧсъяссӧ эрдӧдӧм котыртӧмын мытшӧдъяс.
Лёк пыкӧсъясӧн висьман ӧтувъя тэчасын медводдза местаяс босьтӧны кыз да веськыд сювйын (колоректальнӧй рак) – 12,8% (Россия Федерация – 11,4%), тыын – 10,4 % (Россия Федерация – 10,1%), молочнӧй железаын – 10,4 % (Россия Федерация – 11,5%) лёк пыкӧсъяс. Водзӧ местаясыс меститчӧмаӧсь татшӧм ногӧн: кучикын лёк пыкӧсъяс – 9,3 % (Россия Федерация – 12,6%), желудокын лёк пыкӧсъяс – 5,8% (Россия Федерация – 6,0 %), вӧркын лёк пыкӧсъяс – 5,4% (Россия Федерация – 4,0%), гемобластозаяс – 4,9% (Россия Федерация – 4,7%).
Олысьяслӧн висьман тэчас (кыкнан рӧдыс) %
8 таблица
	Пыкӧслӧн меститчанін
	2014
	2015
	2016
	2017
	2018
	РФ 2017

	1
	2
	3
	4
	5
	6
	7

	Льӧб
	0,4
	0,4
	0,4
	0,2
	0,3
	0,4

	Вом пытшкӧс
	2,1
	1,9
	2,5
	1,6
	1,8
	1,6

	Сёян горш
	2,1
	2,9
	2,5
	2,5
	2,6
	1,3

	Желудок
	8,1
	6,8
	7,3
	6,7
	5,8
	6,0

	Ободочнӧй сюв
	6,1
	6,5
	7,2
	6,9
	7,6
	6,8

	Веськыд сюв
	5,2
	4,7
	5,2
	4,8
	5,2
	4,6

	Горш
	1,1
	1,2
	1,0
	1,1
	1,2
	1,1

	Ты
	11,9
	11,1
	10,9
	12,4
	10,4
	10,1

	Мус
	1,8
	1,8
	1,4
	1,7
	1,4
	1,4

	Поджелудочнӧй железа
	2,9
	2,5
	3,1
	3,2
	3,1
	3,0

	Молочнӧй железа
	11,7
	11,7
	10,8
	11,6
	10,4
	11,5

	Кучик
	5,5
	6,8
	6,9
	7,7
	9,3
	12,6

	Кудз гадь
	2,9
	3,4
	2,8
	2,1
	3,1
	2,8

	Вӧрк
	4,8
	5,2
	5,3
	4,9
	 5,4
	4,0

	Щитовиднӧй йиткыр
	3,1
	3,3
	3,0
	3,5
	3,9
	2,0

	Лимфат.да кровет. чиг
	4,7
	4,7
	5,2
	4,5
	4,9
	4,7


1.9. 100 сюрс олысь вылӧ цереброваскулярнӧй висьӧмъясысь кувсьӧм
2014 восянь 2018 воӧдз кувсян тэчасын содӧ вир ветлан системаса висьӧмъясысь кувсьӧмаяслӧн лыдыс (2018 воӧ лоис 46,2%, 2014 воӧ вӧлі 43,9%). 2018 воӧ вир сӧн висьӧмъясысь кувсьӧмаяслӧн лыд серти рейтингын сьӧлӧмлӧн ишемическӧй висьӧмысь кувсьӧмыс босьтӧ медводдза места – 45%, мӧд места босьтӧны цереброваскулярнӧй висьӧмъясысь кувсьӧмаяс – 39%, сы лыдын инсультъясысь 15,7%, инфарктъясысь – 6,1%, гипертоническӧй висьӧмысь – 3%. Юр вем инфарктысь кувсьӧмаяслӧн лыдыс лоӧ став инсультысь 55,8%, юр вемпытшса да юр лыпытшса мукӧд вир петӧмысь кывсьӧмаяслӧн лыдыс – став инсультысь 31,7%. “Пӧрысьлун” помка вӧсна кывсьӧмаяслӧн лыдыс кувсян помкаысь 6,6%.
2014 восянь 2018 воӧдз вир сӧн висьӧмъясысь кувсян петкӧдласлӧн сідз жӧ, кыдз и быд помка вӧсна кувсян петкӧдласъяслӧн динамикаыс вежласьӧ: 2017 вося петкӧдласкӧд ӧткодялӧмӧн 2015 восянь петкӧдласыс чинліс 6,9% вылӧ, 2018 воӧ 2017 вокӧд ӧткодялӧмӧн содіс 2,4% вылӧ. 2018 воӧ кувсян тэчасын цереброваскулярнӧй висьӧмъясысь кувсян коэффициентыс 2017 вокӧд ӧткодялӧмӧн содіс 5,4% вылӧ, на лыдын юр вемпытшса да юр лыпытшса мукӧд вир петӧмысь 7,9% вылӧ, юр вем инфарктъясысь содіс 12,8% вылӧ. Миокард инфаркт вӧсна кувсьӧм: чиніс 5,6% вылӧ, 10,9% вылӧ чиніс гипертоническӧй висьӧмъясысь, неуна, 0,4% вылӧ чиніс и сьӧлӧмлӧн ишемическӧй висьӧмысь кувсян коэффициент.
Быд сикас помка вӧсна кувсьӧм уджавны верман арлыда йӧзлӧн став олысь серти удельнӧй сьӧктаыс 2018 воӧ лоис 28%, вир сӧн висьӧмъясысь – 19%. Вир ветлан системаса висьӧмъяс вӧсна кувсьӧмаяслӧн лыдыс 2018 воӧ чиніс 2014 вокӧд ӧткодялӧмӧн 25,2% вылӧ, но 61,1% вылӧ содіс субарахноидальнӧй вир петӧм помка вӧсна кувсьӧм. Тайӧ висьӧм классысь кувсьӧмаяслӧн тэчасын медводдза местаын сьӧлӧмлӧн ишемическӧй висьӧмъясысь кувсьӧм – 49,3%, цереброваскулярнӧй висьӧмъясысь кувсьӧм – 22,1%.
Уджавны верман арлыда йӧз пӧвстын вир ветлан системаса висьӧмъясысь кувсян коэффициентыс 2018 воӧ 2014 вокӧд ӧткодялӧмӧн чиніс 9% вылӧ, миокард инфарктысь – 2014 во серти чиніс 3% вылӧ. 2017 вокӧд ӧткодялӧмӧн юр вемпытшса да юр лыпытшса мукӧд вир петӧмысь кувсьӧмыс чиніс 3,8% вылӧ, сьӧлӧмлӧн ишемическӧй висьӧмъясысь – 4,5% вылӧ. 100 сюрс олысь вылӧ гипертоническӧй висьӧмысь кувсьӧмаяслӧн лыдыс 2017 вокӧд ӧткодялӧмӧн содіс 35,3% вылӧ, субарахноидальнӧй вир петӧмысь 46,3% вылӧ, юр вем инфарктысь 18,6% вылӧ.
1.10. Йӧзлысь дзоньвидзалун юкӧнын волонтёр организацияяслӧн эмлун
Дінмуын уджалӧ “Волонтеры-медики” ставроссияса ӧтйӧза ӧтмунӧм “Питирим Сорокин нима Сыктывкарса канму университет” вылыс тшупӧда велӧдан федеральнӧй канму сьӧмкуд учреждениеса студентъяс да медицина колледжъясса студентъяс лыдысь, кодъяс водзмӧстчӧмӧн ӧтув уджалӧны дінмуса медицина организацияяскӧд. Волонтёр-медикъяс нуӧдӧны йӧзлы тӧдчана висьӧмъясысь ӧлӧдӧм да дзоньвидза оласногӧн паськыда тӧдмӧдӧм вылӧ веськӧдӧм тӧдмӧдан мероприятиеяс. Та могысь “Санитарно-профилактическое просвещение” нырвизь серти найӧ збыльмӧдӧны квайт уджтас: “Вместе против ВИЧ”, “Оберегая сердца”, “Соль + йод IQ сбережет”, “#ПроЗрение”, “Здоровье суставов в надежных руках”, “Онкопатруль”.
2. Уджтас збыльмӧдан медшӧр мог, петкӧдласъяс да кадколастъяс
“Ӧтйӧза дзоньвидзалун бурмӧдӧм” Коми Республикаса дінму уджтассӧ веськӧдӧма олысьяслысь дзоньвидзалун, налысь олан качество бурмӧдӧм, ӧтйӧза дзоньвидзалун культура, дзоньвидзалун дорӧ кывкутӧм лӧсьӧдӧм вылӧ.
Уджтас збыльмӧдан торъя мога индикаторъяслӧн динамика
9 таблица
	Д/в №  
	Петкӧдласлӧн ним 
	2017 во 12.31 лун вылӧ подув значение
	Период, во

	
	
	
	2020 
	2021 
	2022 
	2023 
	2024 

	1
	2
	3
	4
	5
	6
	7
	8

	1. 
	Быд морт вылӧ сигарета да папирос торйӧн вузалӧм (сюрс штука) 
	2,05 
	1,90 
	1,85 
	1,80 
	1,75 
	1,7 

	2. 
	Быд морт вылӧ коддзӧдан продукция торйӧн вузалӧм (литръясын) 
	9,5 
	9,6 
	9,5 
	9,4 
	9,3 
	9,2 

	3. 
	Уджавны верман арлыда мужичӧйяс пӧвстын кувсьӧм (100 сюрс олысь вылӧ) 
	888,0 
	792,5 
	750,9 
	715,4 
	684,8 
	649 

	4. 
	Уджавны верман арлыда нывбабаяс пӧвстын кувсьӧм (100 сюрс олысь вылӧ) 
	259,3 
	250,1 
	246,4 
	242,7 
	237,8 
	232,8 

	5. 
	Дзоньвидза оласног юалӧмъяс серти медицина организацияясӧ шыӧдчӧм (сюрс морт)
	2,5 
	3,4 
	3,7 
	4,0 
	4,2 
	4,5 


Уджтассӧ веськӧдӧма “Демография” национальнӧй проектлысь виччысяна дзоньвидза олан дырсӧ 67 арӧсӧдз нюжӧдӧм, дзоньвидза оласног юалӧмъяс серти медицина организацияясӧ шыӧдчӧмсӧ содтӧм, сы лыдын йӧзлысь лыдсӧ содтӧм, кодъяслы вӧзйӧма дзоньвидза оласног серти быдӧнлы торъя план, серти шӧр могӧдз воӧдчӧм вылӧ, а сідзжӧ 2024 во кежлӧ виччысяна олан дырсӧ 78 арӧсӧдз нюжӧдӧм серти национальнӧй могӧдз воӧдчӧм вылӧ. Таысь кындзи, производство вылын дзоньвидзалункӧд йитчӧм мероприятиеяс, кутшӧмъяс водзӧ вылӧ чинтасны кад кежлӧ уджавны вермытӧмлун случайяссӧ, пуктасны ассьыныс пай олысьяслысь гӧльлунсӧ чинтӧмӧ да налысь чӧжӧссӧ содтӧмӧ.
3.Уджтаслӧн могъяс
1. Уджтаслӧн торъя мога петкӧдласъяслысь бур динамикасӧ могмӧдӧм.
2. Табакӧн вӧдитчӧмсӧ, абу медицина мог вылӧ наркотическӧй средствоясӧн да психотропнӧй веществоясӧн да коддзӧданторъясӧн вӧдитчӧмсӧ дзескӧдӧм.
3. Олысьяслысь дзоньвидза сёян-юан культура лӧсьӧдӧм.
4. Олысьяслысь физическӧй активносьтсӧ кыпӧдӧм да гӧгӧртас лӧсьӧдӧм, кутшӧм отсалас нуӧдны дзоньвидза оласног.
5. Коми Республикаса олысьяслысь медшӧр хроническӧй вуджтӧм висьӧм лоны вермӧмсӧ эрдӧдӧм да корректируйтӧм.
6. Челядь да томулов костын дзоньвидза оласног подувъяс лӧсьӧдӧм.
7. Туй инфраструктура качествосӧ содтӧмӧн, туй вывті ветлӧмсӧ котыртӧмӧн туй вылын транспортнӧй лоӧмторъясын травматизм тшупӧдсӧ чинтӧм.
8. Дінмулысь гӧгӧртассӧ бурмӧдӧм.
4. Уджтассӧ ресурсӧн могмӧдӧма
“Йӧзлысь дзоньвидзалун видзӧм сӧвмӧдӧм” Коми Республикаса канму уджтас серти “Ӧтйӧза дзоньвидзалун бурмӧдӧм” дінму проект” шӧр мероприятие серти Коми Республикаса республиканскӧй сьӧмкуд сьӧм тшӧт весьтӧ сьӧмӧн могмӧдан йӧрышыс лоӧ 7,2 млн шайт, сы лыдын вояс серти:
2020 во – 2,4 сюрс шайт;
2021 во – 2,4 сюрс шайт;
2022 во – 2,4 сюрс шайт;
2023 во – 0 сюрс шайт;
2024 во – 0 сюрс шайт.
Уджтаслӧн петкӧдласъясӧдз воӧдчыны да мероприятиеяслысь плансӧ збыльмӧдны кутасны сьӧмкуд ассигнованиеяс мындаын, кутшӧмӧс лӧсялана финансӧвӧй во вылӧ Коми Республикаса республиканскӧй сьӧмкудйын да меставывса сьӧмкудъясын урчитӧма уджтаслӧн мероприятиеяслысь плансӧ кывкутысь олӧмӧ пӧртысьяслы.
5. Уджтаслӧн мероприятиеяс
Уджтаслӧн мероприятиеяслысь лыддьӧгсӧ найӧс олӧмӧ пӧртан кадколастъяссӧ, виччысяна бӧртасъяссӧ да кывкутысь олӧмӧ пӧртысьяссӧ индӧмӧн сетӧма уджтас дорӧ содтӧдын.
6. Уджтас збыльмӧдӧмлӧн виччысяна бӧртасъяс
Уджтаслысь мероприятиеяссӧ збыльмӧдӧмыс сетӧ позянлун лӧсьӧдны инӧда, экономическӧй, котыртан, кадрӧвӧй, юӧртан, техническӧй да мукӧд условиеяслысь комплекс, кутшӧмъяс отсаласны Коми Республикаын ӧтйӧза дзоньвидзалун бурмӧдан дінму системалӧн окталуна уджалӧмлы.
Уджтас серти уджлӧн нырвизьяслӧн медшӧр виччысяна бӧръя бӧртасъясӧн лоӧны:
табачнӧй да коддзӧдан продукцияӧн, электроннӧй сигаретаясӧн да кальянӧн вӧдитчӧмсӧ чинтӧм вылӧ веськӧдӧм мераяс збыльмӧдӧм;
спортивнӧй котыртысьяслӧн пырӧдчӧмӧн гражданалысь спортивнӧй сооружениеясӧн паськыда вӧдитчыны позянлунсӧ могмӧдӧм серти кампания збыльмӧдӧм, а сідзжӧ гражданалы физическӧй упражнениеяслӧн буртор да дзоньвидзалун петкӧдласъяс вылӧ налӧн бур тӧдчанлун йылысь юӧртӧм;
дзоньвидза сёйны-юны велалӧмсӧ лӧсьӧдӧм серти ӧлӧдан мероприятиеяс збыльмӧдӧм;
удж сетысьяслысь организацияын уджалысьяслӧн дзоньвидзалунысь кывкутӧмсӧ, а сідзжӧ гражданалысь ас дзоньвидзалунысь кывкутӧмсӧ кыпӧдӧм вылӧ веськӧдӧм медся окталуна механизмъяс пыртӧм;
медшӧр вуджтӧм висьӧм лоны вермӧмсӧ эрдӧдӧм да корректируйтӧм серти паськыда тӧдмӧдан мероприятиеяс збыльмӧдӧм;
общеобразовательнӧй организацияясын велӧдан процессӧ дзоньвидза оласног принципъяс, дзоньвидзалун видзан технологияяс пыртӧмсӧ тӧд вылӧ босьтӧмӧн мероприятиеяс збыльмӧдӧм.
7. Веськӧдлан да контроль система
Уджтассӧ збыльмӧдасны пуктӧм могъяс збыльмӧдӧм серти мероприятиеяслӧн план серти отрасльяс костын ӧтув уджалӧм подув вылын.
1. Коми Республикаса йӧзлысь дзоньвидзалун видзан министерство лоӧ уджтассӧ кывкутысьзбыльмӧдысьӧн (водзӧ – Уджтассӧ кывкутысь збыльмӧдысь).
Уджтассӧ ӧтув збыльмӧдысьясӧн лоӧны Коми Республикаса Юралысьлӧн Администрация, Коми Республикаса велӧдан, наука да том йӧз политика министерство, Коми Республикаса вӧр-ва озырлун да гӧгӧртас видзан министерство; Коми Республикаса видз-му овмӧс да потребительскӧй рынок министерство; Коми Республикаса национальнӧй политика министерство; Коми Республикаса удж, уджӧн могмӧдан да социальнӧя доръян министерство; Коми Республикаса вынйӧр сӧвмӧдан да спорт министерство; Коми Республикаса культура, туризм да архив удж министерство; Коми Республикаса стрӧитчан да туй овмӧс министерство, Коми Республикаса энергетика, оланін да коммунальнӧй овмӧс, тариф министерство (водзӧ – Уджтассӧ ӧтув збыльмӧдысьяс).
Уджтасӧ пырӧдчысьясӧн лоӧны Коми Республикаын меставывса асвеськӧдлан органъяс (сёрнитчӧмӧн); Роспотребнадзорлӧн Коми Республикаын веськӧдланін (сёрнитчӧмӧн).
2. Уджтассӧ ӧтув збыльмӧдысьяс:
1) олӧмӧ пӧртӧны Уджтасса мероприятиеяс вӧчӧм серти колана удж;
2) сетӧны Уджтассӧ кывкутысь збыльмӧдысьлы уджтасса мероприятиеяс вӧчӧм йылысь юӧр быд квартал, отчётнӧй во бӧрын мунысь урасьӧм тӧлысьлӧн 15 лунӧдз;
3) сэк, кор колӧ корректируйтны уджтаслысь мероприятиеяссӧ, сетӧны Уджтассӧ кывкутысь збыльмӧдысьлы уджтасӧ вежсьӧмъяс пыртӧм йылысь вӧзйӧмъяс положениеяс индӧмӧн, кутшӧмъясӧс колӧ вежны, гӧгӧрвоӧдана запискаӧн да индӧм вежсьӧмъяссӧ примитӧм бӧрын артмӧм рӧскод финансӧвӧя да экономическӧя подулалӧмӧн шуӧм проектъясӧн.  
3. Уджтассӧ кывкутысь збыльмӧдысь:
1) координируйтӧ уджтас збыльмӧдӧм серти уджъяссӧ;
2) во джынся да вося кывкӧртӧдъяс серти, отчётнӧй период бӧрся мунысь медводдза тӧлысьлӧн 15 лунӧдз, сетӧ Коми Республикаса Веськӧдлан котырлы Уджтас олӧмӧ пӧртӧм йылысь отчёт.
3) Уджтассӧ ӧтув збыльмӧдысьясӧн сетӧм уджтасӧ вежсьӧмъяс пыртӧм йылысь вӧзйӧмъяс подув вылын дасьтӧ урчитӧм пӧрадокын уджтасӧ вежсьӧмъяс пыртӧм йылысь Коми Республикаса Веськӧдлан котырлӧн шуӧмлысь баласӧ.    

